
APV-MIK INGERLATSINERMUT 2025-2028-IMUT PERIUSISSAQ  
Periusissaq una piffissami 2025-miit 2028-imut atuutissaaq. Periusissap qulakkiissavaa GBS’ip iluani 

sulinermi pissutsit tamaasa ukiut pingasukkaarlugit qulaajarneqartarnissaat.  

Atuarfiup ilisimaarivaa APV-mik ingerlatsisoqartariaqartartoq, sulianik allannguisoqartillugu, pisortat 

taarsertillugit, sulerinermut periutsit, suliat ingerlaarneranni il.il., suliffeqarfiup avatangiisaanut 

sunniuteqassasunik. 

Aallaavittut atuarfiup ukiumoortumik MTU aamma APV ukiut pingasukkaarlugit ingerlattarniarpaa 

qanimut ingerlaavartumillu ineriartorneq inuunerinnermut suliffimmilu avatangiiseqarnermut 

qulakkeerniarlugu. 

APV-mik ingerlatsineq tamarmiusoq  

GBS-ip isumagissavaa, sulisut imaluunniit suliffimmi avatangiiseqarnermut peqatigiiffik (AMO) 

peqataassasut APV-p ingerlanneqarnerata nalaani.  

APV-mik ingerlatsineq tamarmiusoq immikkoortunik sisamanik imaqassaaq: 

1. Qulaajaaneq aamma navianassutsimik naliliineq 

2. Napparsimalluni sulinngitsoornermik peqataatitsineq 

3. Iliuusissatut pilersaarusiaq  

4. Piviusunngortitsineq suliamillu nangitsineq  

Ataaniittoq tassaavoq itisileraluni APV-mik ingerlatsinermi qitiusumik immikkoortortanik sisamanik 

allaaserinninneq:  

1. Siullermik GBS’ip suliffimmi isumannaallisaanikkut pissutsinut tunngasunik 

misissuisoqassaaq, tassungalu tunngatillugu navianartoqarsinnaaneranik aamma suliffimmi 

isumannaalisaanikkut ajornatorsiutinik nalilersuisoqassaaq. 

2. Misissuisoqareernerani nalilersuisoqassaaq suliffimmi isumannaallisaanikkut 

takussaasoqarnersoq, napparsimalluni sulinngitsoornernut peqqutaasinnaasunik. 

3. Tulliani iliuusissamik pilersaarusiortoqassaaq, sulisut ajornartorsiutit allaaserineratigut 

aamma qanoq qaqugulu aaqqiissuteqarfiginissaat ilanngullugu.  

4. Naggataatigut iliuusissatut pilersaarusiaq piviusunngortinneqassaaq, malitseqartillugulu 

aaqqiinerit kissaatigisap tungaanut sunniuteqarnersut. 

Misissuineq ulorianaateqarsinnaasunillu nalilersuineq 

Atuarfiup isumagissavaa ataavartumik naliliilluni, suleqatigiit suliaat APV-mut immikkut ittunik 

piumasaqaateqarnersut, soorlu assersuutigalugu kemiskimik imaluunniit biologiskimik 

ulorianaateqarsinnaasunik nalilersuinerit. Sulinerup nalaani ajutoornerit allattortarpagut kiisalu 

nalunaarusiortarlugit. 

AMO suleqatigiillu  

Suliffimmi avatangiiseqarnermut peqatigiiffik (AMO) imaappoq: suliffimmi avatangiiseqarnermut 

sinniisoq ataaseq atuartitsisunut aamma TAP (tekniskimut allaffissornermullu sulisunut) kiisalu 

pisortat. Aammattaaq suleqatigeeqarpoq suleqatigiit pingasuusut tassunga sinniisoqartitaqarlutik. 

Ukiumoortumik suliffimmi avatangiisit pillugit oqalliffik  

Ukiumoortumik suliffimmi avatangiisit pillugit AMO imaluunniit sulisut suleqatigalugit 

oqallittoqartassaaq. 

Allakkatigut Sullivinni nakkutilliisoqarfimmut uppernarsaasoqarsinnaassaaq, ukiumoortumik 

suliffimmi avatangiisit pillugit oqallissimaneq pillugu. Taanna oqallinneq ataqatigiissaarneqassaaq 

uppernarsarneqarlunilu suleqatigiinnit aamma suliffimmi avatangiisit pillugit sinniisunit. Atuarfiup 

ukiumoortumik suliffimmi avatangiisit pillugit oqallinnermi oqaluuserisassanut imaqarniliornermullu 

skabelonia Teams-gruppemi suliffimmi avatangiisit pillugit suleqatigiimmi nassaarineqarsinnaavoq 

(siusinnerusukkut isumannaallisaanermut suleqatigiit (sikkerhedsgruppe)) 

Nalilersuinerup ilusaa MTU aamma APV-mut 

MTU atorneqassaaq APV’p immikkoortortaatut misigissutsikkut peqqissuseq suliffeqarfimmi 

qulaajarniaraanni. 

MTU aamma APV-mi qulaajaaneq suliffeqarfiup immikkoortortaqarfii tamakkerlugit immersugassaq 

atorlugu ingerlanneqassaaq. Kingorna suleqatigiit inerneri pillugit ataatsimut nalunaarusiaq 

tigussavaat. Inernerit qulaajaanertut paasineqassapput, eqeersimaarfigisariaqakkanut 

tikkuussisutut. Taanna kinguneqassaaq sulisunik erseqqissaalluni ataatsimiinnermik suleqatigiit 

taakkualu suliffimmi avatangiisit pillugit sinniisaasalu akornanni. 

Nalunaarusiap inerniliussai suliffimmi avatangiisit pillugit sinniisorlu oqallisigineqassapput. Tassani 

aaliangersimasunik itisiliisoqarlunilu toqqaasoqarsinnaavoq, kissaatigisanik iliuusissami 

pilersaarummi ilaasussanik suliffimmi avatangiisit pitsanngorsarnissai tunaartaralugit. Suleqatigiit 

suliffimmi avatangiisit pillugit sinniisortik suleqatigalugu, iliuusissatut kiisalu suliamik 

nangitsinissamut pilersaarummik pilersitsissapput. Suleqatigiit tamarmik GBS’ip iliuusissatut kiisalu 

suliamik nangitsinissamut pilersaarusiornermi skabelonia atussavaat. 

Malittarisassanik paasissutissiineq  

• https://at.dk/vaerktoej/d/de-5-faser-i-trivselsprocessen/  

• https://at.dk/arbejdsmiljoearbejdet/arbejdspladsvurdering-apv/krav-til-apv/  

• https://at.dk/regler/at-vejledninger/systematisk-arbejdsmiljoearbejde-1-3-1/  

• https://at.dk/regler/at-vejledninger/systematisk-arbejdsmiljoearbejde-1-3-1/bilag-tjekliste/  

• https://at.dk/arbejdsmiljoearbejdet/arbejdspladsvurdering-apv/apv-tjeklister/#34093  

